
— 201 —
Дарма мы рвёмся

Нядолю змагаць,—

Водкі нап’ёмся,

І гора ня знаць.


Там каля хатаў

Плач ходзіць з бядой…

Менск наш багаты—

Ён збавіць, як стой.


Возік каменьняў—

Тры злоты ўжо ёсьць,

Воз дроў, паленьняў—

Рубельчык—як госьць.


Вось і няскупа,

Ўскашэліцца голь,—

Ёсьць штось на крупы,

А трохі на соль!


Рэшту ў сівусе

Мы ўтопім навек:

З чаркай, з Марусяй

Вясёл чалавек.


П’ём водку, браце,

П’ём ня-бы як.—

Мей больш багацьця—

Пілі-бы ня так.


Жыва-ж, гэй, Шлёмка,

Гарэлку стаўляй,

Чаркай ды ёмкай

Ты нас надзяляй!


Весела, гучна

Час будзе ляцець,

Будзем піць дружна

І песенькі пець.

